
 

5.11.2026 UKA2026/25 

 

 

1 

____________ 

UKA/2026 

J.nr.: 01.36.03.03-00025 

J.nr.: 01.25.01/26EM-LABU-00025 

 

Uunga siunnersuut: Takornariartitsinermik ingerlataqarneq aamma 

inuussutissarsiutigalugu ingerlatsinermi zonenut immikkoortiterineq il.il. pillugit 

Inatsisartut inatsisaata allanngortinneqarnera pillugu Inatsisartut inatsisaat 

Nunanut allanut, Inuussutissarsiornermut Aatsitassanullu Naalakkersuisumit 

saqqummiunneqartoq 

 

pillugu 

 

Inuussutissarsiornermut Ataatsitassanullu Ataatsimiititaliap siunnersuutip 

aappassaaneerneqarneranut 

 

ISUMALIUTISSIISSUTAA 

 

 

Ataatsimiititaliap suliarinninnermini ilaasortarai: 

 

Inatsisartunut ilaasortaq Mimi Karlsen, Inuit Ataqatigiit, siulittaasoq 

Inatsisartunut ilaasortaq Juno Berthelsen, Naleraq, siulittaasup tullia 

Inatsisartunut ilaasortaq Napaartoq Isak Petrussen, Demokraatit 

Inatsisartunut ilaasortaq Vivian Motzfeldt, Demokraatit 

Inatsisartunut ilaasortaq Aqqalu C. Jerimiassen, Atassut 

   

 

UPA2026-mi 28. april 2026-mi siullermeerinninnerup kingorna ataatsimiititaliap siunnersuut 

misissorpaa. 

 

Siunnersuutip imarisaa siunertaalu 

Takornariartitsinermut inatsisip arlalinnik allannguuteqartinneqarnissaa siunnersuutikkut 

siunertarineqarpoq, tassa Inatsisartut inatsisaanni §§ 7-10 naapertorlugit najukkami 

tunngavissiinissami piumasaqaammut tunngatillugu malittarisassat atuuttut inuussutissarsiortut 

piumasaqartitaasa malinnissaannut naammanngitsut paasinarsisimmassuk. 

 

Siunnersuut ilaatigut pingaarnertut immikkoortunik imaattunik imaqarpoq: 

 

•  §11 naapertorlugu piffissaq immikkut akuersissuteqarfiusoq ukiunit marlunnit 

ukiunut tallimanut allanngortinneqassaaq (taamaattorli matuma kinguliani 

allassimasut naapertorlugit allannguutissatut siunnersuummi ukiunut marlunnut 

allanngortillugu uterteqqinneqarpoq). 

• Tamatuma peqatigisaanik siunnersuummi erseqqissaatigineqarpoq siunnersuutip § 11, 

imm. 1-ia naapertorlugu takornariartitsinermik suliffeqarfinnut Inatsisartut 

inatsisaata ulloq 1. januar 2025-mi atuutilernerani pilersinneqareersimasunut 

taamaallaat immikkut akuersissuteqartoqarsinnaasoq. Kiisalu 

erseqqissaatigineqarpoq immikkut akuersissuteqarneq piffissami ukiunik marlunnik 

sivisussuseqartuni atuuttumik ataasiaannarlugu sivitsorneqarsinnaasoq. 

 

• Siunnersuummi § 11 a naapertorlugu sumiiffinni aalajangersimasuni 

takornariartitsinermik ikittuinnarnik ingerlatsisoqarfiusuni aalajangersimasumik 

najugaqarnissamik piumasaqaatip malinneqannginnissaata immikkut 

akuersissutigineqarnissaanik periarfissamik atuutsitsisoqalissaaq (tamannali 

allannguutissatut siunnersuummi peerneqarpoq, tak. ataani allassimasoq). 

 

• Siunnersuummi § 7, imm. 2 naapertorlugu aamma ilaavoq piffimmi najugaqartut 

aalajangersimasumik pissuteqarlutik nunani allaniikkallartut aalajangersimasumik 

najugaqarnissamik piumasaqaat pillugu malittarisassanut 

ilaatinneqannginnissaannik periarfissaq. 

 

• Kiisalu siunnersuummi kapitali 9 aaqqissuussinermik nutaamik imaqarpoq, 

taamaaliornikkut zonenut immikkoortiterineq pillugu malittarisassat 

takornariartitsinermik ingerlataqarnermut,  inuussutissarsiutigalugu 

ingerlataqarnermut kiisalu inunnut nunatsinni aalajangersimasumik najugaqarnatik 

angalasunut akunnittunullu atuuttussanngorlugit annertusineqarlutik. 

 

 

Siunnersuutip Inatsisartunit siullermeerneqarnera  

Siunnersuut siullermeerneqarmat oqallisigilluarneqarpoq, tamatumanili immikkut 

akuersissuteqarnissamik periarfissat annertusineqarneranni najugaqavissut pisinnaatitaaffiisa 

periarfissaasalu akornanni eqqortumik oqimaaqatigiinneq naammattoq siunnersuutikkut 

qulakkeerneqarnersoq qitiutinneqarluni. 

 

Taamaattumillu arlallit aamma tikkuarpaat tamanna ataatsimiititaliami suliarinninnermi 

ilanngullugu isiginiagassat arlallit ilagissagaat. 

 

Tamanna tunngavigalugu siunnersuut Inuussutissarsiornermut Aatsitassanullu 

Ataatsimiititaliamit suliarineqartussanngorlugu innersuunneqarpoq. 

 

Inuussutissarsiornermut Aatsitassanullu Ataatsimiititaliap apeqqutaanut akissutit  

Siunnersuummik suliarinninnermi ilaatut ataatsimiititaliaq Naalakkersuisunut arlalinnik 

apeqquteqarpoq, tak. ilanngussaq 1-imi akissutit apeqqutillu.  

Apeqqutit immikkut akuersissutit pillugit siunnersuummi aalajangersakkat annertussusiannut 

taakkuninngalu paasinninnermut pingaarnertut attuumassuteqarput. Naalakkersuisut 

akissuteqaatiminni ilaatigut ima allapput:  

 

• Aappassaaneerinnginnermi Naalakkersuisut siunnersuummi erseqqissaateqassapput, 

taakkununnga ilaavoq siunnersuutip § 11-ia, tassani oqaatsip ilaa ”-kaarlugit” 

peerneqassalluni, taamaalillunilu ukiuni tallimani immikkut akuersissuteqarnerup 

kingorna taamaallaat ukiuni marlunni ataasiartumik immikkut 

akuersissuteqartoqarsinnaanera erseqqissarneqarluni. 

• Piffissaq ukiuni tallimani immikkut ittumik akuersissuteqarfiusoq toqqarneqartoq, 

tassa najukkami piginnittut 2/3-iunissaannik piumasaqaammik suliffeqarfiit 

ullumikkut eqquutsitsinngitsut najukkami piginnittut amerlinerisigut imaluunniit 

suliffeqarfimmik Kalaallit Nunaannut nuussinikkut piumasaqaammik 

eqquutitsinissaminnut naammattumik piffissaqassammata. 

    

Nunanut Allanut, Inuussutissarsiornermut Aatsitassanullu Naalakkersuisup 

ilisimatitsiffiusumik ataatsimeeqatiginera 

Isumaliutissiissummik suliaqarnermi ilaatut ataatsimiititaliap Nunanut Allanut, 

Inuussutissarsiornermut Aatsitassanullu Naalakkersuisoq ulloq 30. september 2026-mi 

ilisimatitsiffiusumik ataatsimeeqatigaa. Tassunga atatillugu ilaatigut makku tikkuarneqarput:  

 

• Ikaarsaariarnermut aaqqissuussineq immikkullu akuersissuteqarnissamut periarfissat 

eqqarsaatigalugit oqimaaqatigiinnerup eqqortup nassaarinissaata pingaaruteqarnera 

ilisimaarineqarluarpoq. 

• Ilaatigut ataatsimiititaliamik oqaloqateqarneq tunngavigalugu allannguutissatut 

siunnersuut siusinnerusukkut aamma oqaatigineqareersutut suliarineqarpoq.  

• Inatsisartut inatsisaat atuuttoq naapertorlugu immikkut akuersissuteqarnissamik 

qinnuteqaatit 30 – 30-t tiguneqarput.  

  

Allannguutissatut siunnersuut Naalakkersuisunit saqqummiunneqartoq  

Siunnersuutip aappassaaneerneqarnissaa sioqqullugu allannguutissatut siunnersuummik 

Naalakkersuisut saqqummiussipput. Allannguutissatut siunnersuummi pingaarnertut 

siunertarineqarpoq pingaartumik najukkameersut piginnittuunissaannik piumasaqaatip 

aammalu takornariartitsinermik ingerlatsinermik ineriartortitsinerup akornanni eqqortumik 

oqimaaqatigiissitsinerup anguneqarnissaata qulakkeerneqarnissaa. 

 

Taamaalilluni ilaatigut suliani nalinginnaasuni piffissap immikkut akuersissuteqartarfiusup 

ukiunit tallimanit marlunnut sivikillineqarnissaa siunnersuutigineqarpoq, tamatumalu 

peqatigisaanik paatsuugassaanngitsumik erseqqissarneqarluni suliani taamaattuni 

ataasiaannartumik ukiunik marlunnik sivitsuisoqarnissaa taamaallaat qinnutigineqarsinnaasoq. 

Tamatuma kingunerisaanik siunnersuutip § 11-ia naapertorlugu suliani nalinginnaasuni 



 

5.11.2026 UKA2026/25 

 

 

4 

____________ 

UKA/2026 

J.nr.: 01.36.03.03-00025 

J.nr.: 01.25.01/26EM-LABU-00025 

 

piffissaq immikkut akuersissuteqarfiusoq sivisunerpaamik ukiunik sisamanik 

sivisussuseqarsinnaavoq.  

 

Allannguutissatut siunnersuummi § 11 a sumiiffinni aalajangersimasuni takornariartitsinermik 

ikittuinnarnik ingerlatsisoqarfiusuni immikkut ittumik akuersissuteqartarnissamut tunngasoq 

peerneqarportaaq. 

 

Tamatuma saniatigut allannguutissatut siunnersuut inatsisilerinermut oqaatsinullu tunngasunik 

allannguutinik arlalinnik imaqarpoq.  

 

Tusarniaanermut akissutit 

Siunnersuut piffissap ulloq 23. december 2025-p aamma ulloq 25. januar 2026-p akornanni 

tusarniaaffigineqartunut amerlasuunut tusarniutigineqarpoq, tak. tusarniaanermut allakkiaq. 

 

Tamatuma sanitigut inatsisissatut siunnersuut piffissami tassani tusarniaanernut nittartakkami 

www.naalakkersuisut.gl-imi tamanut tusarniutigineqarpoq. 

 

Tusarniaanermut allakkiamik tusarniaanermut akissutit tiguneqartut sammineqarnerannik 

imaqartumik suliaqartoqarsimasoq ataatsimiititaliamit maluginiarneqarpoq. Tusarniaanerup 

kingorna siunnersuut arlalitsigut iluarsineqarsimavoq, tamatumanilu ilaatigut siunnersuummi § 

15 allanngortinneqarsimavoq, taamaaliornikkullu takornariartitsinermik ingerlatsisut pinnagit 

inuit aalajangersimasut pisuttuarnissamut uppernarsaammik aammalu sillimasiissummik 

nassataqarnissamik piumasaqarfigineqalerlutik. 

 

Siunnersuutip aningaasaqarnikkut kingunerisassai 

Naalakkersuisunut, kommuninut namminersorlutillu ingerlatsisunut aningaasaqarnikkut 

kingunerisassat siunnersuummi allaaserineqarput. Tigussaasunilli naatsorsuisoqarsimanngilaq. 

 

Inuussutissarsiornerup aaqqissuussaaneranut kinguneqaataasinnaasut pillugit 

paasissutissiissutigineqarpoq piffissat immikkut akuersissuteqarfiusinnaasut sivitsorneqarnerat 

suliffeqarfiit siunissamut pilersaarusiortarnerannut nukittorsaataasinnaasoq, 

taamaaliornikkullu aningaasaliinissanut takornariaqartitsinerullu ineriartortinneqarnissaanut 

atugassat patajaannerulersinneqarsinnaasut. Piffinni takornariartitsinermik ingerlatsisukitsuni 

taamaattoqanngippat ingerlatsinissamut tunngavissaqanngiffiusuni immikkut 

akuersissuteqarnissamut periarfissat annertusineqarnerat ingerlatanik pilersitsinissamut 

siuarsaataassaaq. Tamanna unammillersinnaassutsimut aammalu takornariaqarnermi ingerlatat 

toqqarneqarsinnaasut assigiinngiiaarnerunissaannut nukittorsaataasinnaavoq. 

 

Ataatsimiititaliap siunnersuummut oqaaseqaatai 

Takornariaqarneq pillugu inatsimmut atuuttumut tunuliaqutaasoq ataatsimiititaliamit 

http://www.naalakkersuisut.gl/

aallarniutigalugu eqqaasitsissutigiumaneqarpoq, tassalu nunatsinni innuttaasut sutigut 

tamatigut salliutinneqarnissaasa qulakkeerneqarnissaanik kissaateqarneq. Tamannalu 

ataatsimiititaliap siunnersuummik matuminnga suliarinninneranut atatillugu aamma 

tunaartarineqarsimavoq. 

 

Ataatsimiititaliamit oqaatigineqassaaq Inatsisartut inatsisaanni atuuttumi § 18, imm. 2-mi 

ikaarsaariarnermut aaqqissuussineq pioreermat, taanna naapertorlugu suliffeqarfinnut 

ingerlatsisunullu ilaatinneqartunut tunngatillugu Inatsisartut inatsisaat 1. januar 2027 

aallarnerfigalugu aatsaat atuutilissalluni, aammalu Inatsisartut inatsisaanni § 11 naapertorlugu 

immikkut akuersissuteqarnissamut aalajangersagaqareerluni. 

 

Tamanna tunngavigalugu ataatsimiititaliap iluarisimaarpaa siunnersuutip 

aappassaaneerneqannginnerani allannguutissatut siunnersuummik Naalakkersuisut 

saqqummiussimmata, tassani siunnersuut iluarsineqarluni, taamaalilluni piffissap immikkut 

akuersissuteqarfiusup aallartiffia ukiunit tallimanit ukiumut marlunnut sivikillineqarluni, 

tamatumalu peqatigisaanik erseqqissarneqarluni ukiunik marlunnik sivitsueqqinnissaq 

ataasiaannarluni qinnutigineqarsinnaasoq, aammalu tamanna aatsaat pisuni immikkut ittuni 

periarfissaasassasoq, taamaalillunilu piffissap immikkut akuersissuteqarfiusup 

sivisunerpaaffissaa ukiunik sisamanik sivisussuseqassalluni. 

 

Kiisalu ataatsimiititaliamit maluginiarneqarpoq sumiiffinni immikkut ittuni 

takornariartitsinermik ingerlatsisut pillugit immikkut akuersissuteqartarnermut 

aaqqissuussineq siunnersuutaaqqaartumiittoq  allannguutissatut siunnersuummi  

peerneqarsimasoq, tak. siunnersuummi § 11 a. 

 

Zonenut immikkoortiterineq pillugu malittarisassat siunnersuutikkut annertusiniarneqarnerat 

pitsaasuusinnaallunilu kommuninut aqutsinermi sakkussaasinnaasoq pitsaasoq 

ataatsimiititaliamit oqaatigineqassaaq. Aaqqissuussinerli soorunami eqqortumik 

naapertuuttumillu aqutsivigineqartariaqarpoq. Piumasaqaataasinnaasut 

uppernarsaasiinissamillu piumasaqaataasinnaasut inunnut aalajangersimasumik 

najugaqanngitsunut taamaallaat atuupput, aaqqissuussinerilli taamaattut qanoq 

ingerlanneqarnerat apeqqutaatillugu inuit zoneqarfimmi ilaatinneqartumiittut arlaatigut 

nakkutilliivigineqarnissaat suli piumasaqaataassaaq. Tassunga atatillugu ataatsimiititaliamit 

oqaatigineqassaaq  malittarisassat siunnersuutigineqartut Kalaallit Nunaata ilaani 

aalajangersimasuni angalasinnaatitaanermut tamaanilu angallanneq aamma piumasaqaatit 

pillugit nalunaarummut nr. 138, 8. februar 2010-meersumut naapertuuttut inatsisissatut 

siunnersuummut nassuiaatini allassimammat. 

Ataatsimiititaliap inassuteqaatai 

 

 

• Siunnersuut Naalakkersuisut allannguutissatut siunnersuutaat ilanngullugu 

akuerineqassasoq ataatsimiititaliamit amerlanerussuteqartut Demokraatineersut, Inuit  

Ataqatigiinneersut Atassummeersullu inassutigaat. 

Taama oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuut aappassaaniigassanngortippaa. 

